
 NADZOR I UPRAVLJANJE OBRAČUNSKIM MJERENJEM U DISTRIBUIRANOM SISTEMU TS 400/220/110/x kV SARAJEVO 20
Dražan Krsmanović, Elektroprenos BiH Višegrad
Biljana Milović, Elektroprenos BiH Banja Luka

Sadržaj- U ovom radu dat je prikaz  korištenja programskog paketa SEP2Lite u kombinaciji sa registratorom podataka POREG2P za nadzor i upravljanje nad podacima o obračunskom mjerenju. Takođe, prikazano je izvedbeno rješenje za nadzor i upravljanje nad obračunskim mjerenjem u TS 400/220/110/x kV Sarajevo 20.
Abstract- In this paper give short view coolect  billing results from different measurement places using programs SEP2Lite and POREG2P like a registrary in substation TS 400/220/110/x kV Sarajevo 20.

1. UVOD
    Pojam obračunsko mjerenje je veoma bitan element u oblasti mjerenja koja se provode u elektroenergetici. Oduvijek se nastojalo postići da uređaji koji se koriste za ovu vrstu mjerenja (brojila), budu što preciznija tj. da imaju veću klasu tačnosti, da imaju što pouzdaniji rad (prisustvo svih
struja i napona) te da se izbjegne mogućnost ljudske greške.  
2.  OSNOVNE FUNKCIJE   REGISTRATORA 
     PODATAKA
Registrator     je     namjenjen     za     registrovanje
impulsa,  lokalnu  o bradu  registrovanih  impulsa i
njihovo    proslijeđivanje    na     daljnju   obradu   i
prikazivanje.  Način    rada    jednostavno   određen
je  unošenjem odgovarajućih  parametara uglavnom
preko komunikacionih puteva.

   Ulazne i obrađene vrijednosti  mogu se  u svakom
trenutku  vidjeti  na  displeju   samog registratora kao i na lokalnom SCADA računaru koji je predviđen   samo    za    prikazivanje    podataka    o
obračunskom mjerenju.
   Mjerne garniture koje su korištene za povezivanje 
na  registrator  su  elektronska  brojila  ISKRA tipa:

TE32H2-2T2B4E.
    Danas kada su do izražaja posebno došle informacione i digitalne tehnologije, njihove mogućnosti iskorištene su i u oblasti obračunskog mjerenja. 
    Jedan od takvih uređaja   kojim  se  uspjelo  obuhvatiti  da   se obračunsko mjerenje sa više različitih mjesta i naponskih nivoa prikaže na jednom mjestu jeste registrator podataka POREG2P, koji zajedno sa programskim paketom SEP2Lite čini jednu    kompaktnu    cjelinu   za    nadzor    i  upravljanje.

   Registrator podataka omogućava slijedeće funkcije:
· zahvat mjerenja o potrošnji energije u obliku impulsnih signala

· lokalnu obradu obuhvaćenih podataka

· generisanje mjernih i obračunskih podataka

· rad u realnom vremenu

· interni tarifni program

· pohranjivanje podataka

· lokalni prikaz podataka

· prenos podataka preko modemskog -optičkog komunikacionog sistema.

3.  OSNOVNI   DIJELOVI  REGISTRATORA

     PODATAKA
    Registrator podataka POREG2P je uređaj modularnog tipa i kao takav pruža više mogućnosti sastavljanja. 
    Osnovni dijelovi su:

· Procesorski modul: nadzire i komunicira sa perifernim jedinicama (ulazi,izlazi i komunikacije), te na osnovu prikupljenih parametara vrši lokalnu obradu podataka. Parametri , podaci kao i programi pohranjeni su u EEPROM-u. Komunikacija između procesorskog i komunikacionog modula        odvija se preko standardnih RS232C i RS485 portova i optičkih vlakana.
· Modul napajanja: koristi se za napajanje POREG-a odgovarajućim naponima. Za izvor napajanja koristi se trofazni mrežni napon. Izvor napajanja osigurava izlazne napone čak i kod ispada dviju faza i kod većih odstupanja napona od nazivnog napona mreže.Takođe, postoji i unutrašnje rezervno napajanje pomoću litijeve baterije čiji je životni vijek 10 godina.
· Komunikacioni modul: je dodatna oprema registratora i predstavlja vezu između njega i uređaja (npr. računara, brojila). U pravilnim vremenskim razmacima ili na zahtjev korisnika preuzima pripremljene podatke iz registratora     (   stanja    brojila    sa vremenskim oznakama) te omogućava prenos  podataka za prikaz trenutnih, 15-to minutnih , 30-to minutnih , satnih i sumarnih dnevnih vrijednosti tokova energije.
    Zbog različitosti uređaja koji se priključuju potrebni su i različiti komunikacioni kanali:
Vrste ulaza su:

a. impulsni ulazi brojila
b. serijski ulazi brojila
c. kontrolni ulazi
    Impulsni ulazi namjenjeni su za prijem impulsa iz brojila sa najvećom frekvencijom (t≤10 ms). Ako se u toku kontrole otkrije neka greška pri prijemu impulsa iz brojila (npr. nedostaje neka struja ili napon) aktiviraju se odmah alarmne poruke.
    Serijski ulazi  su predviđeni kao komunikacioni ulazi za očitavanje brojila. Prijem podataka o impulsima brojila obavlja se preko serijskog sistema komunikacije prema protokolu DIN 19244. Svaki komunikacioni kanal ima privremeni spremnik u koji se pohranjuju podaci iz očitanih brojila. Svi ovi podaci se pohranjuju do slijedećeg očitavanja brojila. Očitavanje podataka na jednom kanalu nema uticaja na pohranjivanje podataka na drugom kanalu.
    Kontrolni ulazi su namjenjeni prijemu posebnih signala. Pojedinim ulazima može se dodjeliti jedna od funkcija:
a. vanjska sinhronizacija sata
b. upravljanje tarifom
· Izlazni modul: koristi se za komunikaciju između registratora i priključenih uređaja. Za ovakvu vrstu komunikacije registrator ima ugrađene relejne izlaze. Vrste izlaza su:
a. impulsni izlazi
b. upravljački izlazi
    Na  slici 1  prikazan   je   prostorno   distribuirani sistem registratora podataka POREG2P sa brojilima raspoređenim  po  aparatnim   kućicama za različite naponske nivoe 400, 220 i 110 kV.

a.    direktna veza

b.    optička veza (optičko vlakno)

c.     serijska veza (RS232)

d.     modemska veza
·  Ulazni modul: za pravilnu obradu ulaznih funkcija potrebno je poznavati šta ustvari ti impulsi znače. Registrator podataka ima  mogućnost programskog definisanja vrste i tipa ulaza.
Slika 1. Prostorno distribuirana brojila

    Važna stavka u radu registratora podataka jeste i upravljanje tarifnim sistemom. Interni tarifni program sadrži elemente za tarifno vrednovanje obračunskih rezultata. Ti elementi su pojedina pravila kao što su: dnevna pravila, sezonska pravila  praznična pravila itd. Podešena tarifna pravila  iz registratora se šalju prema mjernim garniturama. Na osnovu podešenih tarifa i prikupljenih impulsa dobijaju se obračunski rezultati.  
4. PROGRAMSKI PAKET SEP2W
    U konkretnom slučaju, za TS Sarajevo 20 , instalirana je verzija programa SEP2 Lite kao jednostavnija verzija programskog paketa SEP2W. Ova verzija programa prilagođena je krajnjem korisniku za prikupljanje,obradu i prosljeđivanje podataka o obračunskom mjerenju. Program radi pod operativnim sistemom: Windows 2000 ili Windows XP, dok se podaci mogu pohranjivati u bazama podataka:MSDE,SQL server i Oracle.

    SEP2 Lite je namjenjen mjernim sistemima sa manjim brojem mjernih mjesta. To je jedinstvena aplikacija koja sadrži sve funkcije potrebne za podešavanje sistema, prikupljanje i obradu učitanih podataka. Program može prikupljati podatke sa različitih uređaja kao što su: MT851, P2S, Poreg2P itd. Uređaji se mogu povezivati sa računarom na kojem je instaliran SEP2 Lite preko različitih komunikacionih mreža (telefonska , modemska kablovska).
    Čitanje podataka najčešće je podešeno na automatski, ali na zahtjev korisnika može biti podešeno i na "ručno". Ovaj program ima mogućnost izrade različitih tipova izvještaja sa numeričkim i grafičkim prikazom podataka.
Struktura programa
    Program se sastoji od više modula pri čemu svaki obavlja određenu funkciju. U osnovi, ovi moduli se mogu svrstati u sljedeće grupe:
· User Manager, oji brine o sigurnosti podataka jer dozvoljava da samo unaprijed definisani korisnici imaju pravo pristupa podacima i radu u programu.
· Event Log, registruje određene događaje i na taj način omogućava praćenje programske funkcionalnosti te njegove komunikacije sa mjernim mjestima. Preko ovog modula, takođe moguće je otkriti gdje je i kada došlo do eventulane greške tokom procesa, pa je znatno lakše i otkloniti kvar.
· Manager, je modul u kome se definišu strukture mjernog sistema, tarife i dr.
· Collect, prikuplja podatke sa mjernih mjesta, i nudi mogućnost automatskog ili "ručnog" isčitavanja, kreiranja vremena čitanja i njihovo izvršavanje.
· Report, služi za izradu različitih verzija izvještaja te njihovo prezentovanje u različitim formama.
    Na slici 2 prikazan je numerički kreiran   izvještaj.

Slika 2 : Numerički kreirani izvještaj 

Defalt Report
Date:09.05. 2006 00:00:00 - 10.05.2006 0C:00:00

01:00 0,00%% 0,00%% 0,00%** 0,00%**
02:00 0,00%% 0,00%% 0,00%** 0,00%**
03:00 0,00%% 0,00%% 0,00%** 0,00%**

04:00 0,00%% 0,00%% 0,00%** 0,00%**
05:00 0,00%% 0,00%% 0,00%** 0,00%**
06:00 0,00%% 0,00%% 0,00%** 0,00%**
07:00 0,00%% 0,00%% 0,00%** 0,00%**
08:00 0,00%%* 0,00%%* 0,00%** 0,00%**
09:00 75565,00 0,00 0,00 12000,00
10:00 81010,00 0,00 0,00 11655,00
11:00 87700,00 0,00 0,00 11090,00
12:00 85540,00 0,00 0,00 10986,00
13:00 83455,00 0,00 0,00 10090,00
14:00 77984,00 0,00 0,00 11657,00
15:00 80985,00 0,00 0,00 11125,00
16:00 90055,00 0,00 0,00 11655,00

17:00 87742,00 0,00 0,00 10996,00
18:00 87900,00 0,00 0,00 11245,00
19:00 87002,00 0,00 0,00 11220,00
20:00 78976,00 0,00 0,00 11565,00
21:00 769785,00 0,00 0,00 10090,00
22:00 78090,00 0,00 0,00 10055,00

23:00 77568,00 0,00 0,00 9300,00
24:00 75880,00 0,00 0,00 9957,00

Summary 1315237,00 0,00 0,00 175266,00





5. ZAKLJUČAK
    U ovom radu ukratko je opisan novi način prikupljanja podataka o obračunskim mjerenjima, čija je osnovna prednost prikaz svih prostrono ditribuiranih brojila  na jednom mjestu, te mogućnost očitanja energije u svakom trenutku.. Zatim, prikazan je način vezivanja brojila na registrator podataka kao i numerički kreiran izvještaj.

